
1. Arxeoloji Mərkəz

Qədim Qəbələ şəhəri keçmişin Babil, 
Troya, Pompey, Karfagen kimi məşhur 
şəhərləri ilə müqayisə edilir. Onun səbəbi 
şəhərin qədim zamanlarda siyasi və 
ticarət mərkəzinin olmasıdır. Azərbaycan 
və xarici alimlərin apardıqları arxeoloji 
araşdırmalar nəticəsində Qəbələ tarixi-
nin yeni açılmamış səhifələri peyda olub. 
Uzun müddət davam edən arxeoloji qa-

zıntılar bu qədim şəhərdə antik dövrə aid 
olan tikili xarabalıqlarını, qala divarları-
nı, istehsal və sənətkarlıqla bağlı maddi-
mədəniyyət abidələrini aşkar etməyə im-
kan verib. Hazırda sözügedən məlumatla 
Qəbələ Arxeoloji Mərkəzində daha ətraflı 
şəkildə tanış olmaq mümkündür. Bu, 
sadəcə bir muzey deyil, tarixi qoruq yeri-
dir. Sözügedən muzeydə gəzib-dolanaraq 
qazıntılar zamanı aşkar edilmiş 1500-dən 
artıq eksponata rast gəlmək mümkündür.

2. Müqəddəs Yelisey Kilsəsi

Nic kəndi Qafqaz Albaniyasının qədim 
paytaxtı Qəbələ yaxınlığında yerləşir. 
Məhz burada nadir memarlıq abidəsi sayı-
lan İ əsrə aid Müqəddəs Yelisey Kilsəsi adlı 
udi məbədi yerləşir. Məbədin ilk bərpası 
XVİİ-XVİİİ əsrlərin sonlarında bir vaxtlar 
müqəddəs Apostol Yeliseyin (Çotari Qer-
qets) vəsiyyəti ilə ucaldılmış qədim alban 
kilsəsinin yerində həyata keçirilib. So-
vet dövründə məbəd anbar kimi istifadə 
olunub. 2006-cı ildə isə yenidən bərpa 
edilərək Nic kəndinin sakinləri olan din-
dar udilərə qaytarılıb. O� z növbəsində, Nic 
kəndinə səfəri zamanı udilərin özləri ilə ta-
nış olmağa dəyər. Onlar qədim albanların 
nəsli sayılan, öz adət-ənənələrini, dillərini, 
maddi və mənəvi mədəniyyətlərini bu 
günə qədər qoruyub saxlaya bilmiş çox 
xüsusi etnik qrup sayılırlar.

3. Nohur gölü

Nohur süni mənşəli göldür. Ətrafın 
mənzərəsi ona xüsusi gözəllik verir. Təmiz 
suyu ilə məşhur olan göl meşəlik təpələrlə 
əhatə olunub, ətrafında otellər, restoran-
lar tikilib. Burada göldə gəzmək istəyən 
qayıqlar və katamaranlar icarəyə götürə 
bilər. Bundan əlavə gölün mənzərəli sa-
hili boyunca at sürmək mümkündür. Bu 
ərazidə yeganə qadağa göldə çimməkdir. 
Lakin göldə asanlıqla balıq tutmaq və son-
ra da sahildə barbekü bişirmək mümkün-
dür. Göl ətrafındakı təmizliyə ciddi nəzarət 
edilir və orada özündən sonra zibil saxla-
yanları ciddi cərimə gözləyir.

4. Vəndam kəndi

Qəbələnin kolorit kəndlərindən biri də 

Vəndamdır. Yerli əhali böyük zarafatcıl-
dır və məşhur kinoaktyor Jan-Klod Van 
Damın əslində onların həmyerlisi oldu-
ğunu deyirlər. Sonuncu da öz növbəsində 
“vətəninə” baş çəkdi və yerli sakinlər 
aktyora zarafata dedilər ki, kəndin adı 
bir neçə il bundan qabaq onun şərəfinə 
qoyulub. Əslində Vəndam Qəbələnin 
qədim kəndlərindən biridir. Qədim 
qəbiristanlıqda səkkizguşəli gümbəz qo-
runub saxlanılıb. Hər bir məbədin giriş 
qapısının üzərində ərəbcə yazılar möv-

cuddur. Yazılardan birində tarix də qeyd 
olunub - hicri qəməri 590-cı il.

5. "Yeddi gözəl" şəlaləsi

Qəbələnin yaxınlığında, Vəndam 
kəndindən bir qədər aralıda bu ərazinin 
təbiət abidəsi sayılan əzəmətli “Yeddi 
gözəl” şəlaləsi mövcuddur. Sözügedən ad 
ona çay dərəsinə gurultu ilə düşən yed-
di kaskada görə verilib. Onun ən yüksək 
mərtəbələrinə dik daş pilləkənlə qalxmaq 

mümkündür, lakin orada həmişə uzun 
növbələr var. Şəlalə dünyanın hər yerindən 
gələn turistlərin ziyarət etdiyi yerdir və 
ona heyranla baxan tamaşaçı kütləsinin 
arasından keçmək o qədər də asan iş de-
yil. Qeyd etmək lazımdır ki, turistlərə yal-
nız beşinci pilləyə qədər qalxmağa icazə 
verilir. Son pilləyə qalxmağa isə yalnız 
cəsarətli turistlər risk edə bilirlər.

6. Qəbələnin termal suları

Fransız alimi Anri Şeno Avropanın ən 
yaxşı sağlamlıq mərkəzlərinə sahibdir, 
Buranın xidmətlərindən kral ailəsinin 
üzvləri və biznes elitaları istifadə edir. Anri 
Şenonun təqdim etdiyi elit istirahətdən 
Qəbələdə dəbdəbəli Chenot Palace He-
alth Wellness Hotel otelində də həzz 
almaq mümkündür. Chenot Group-un 
yeni layihəsi istirahət etmək, detoksifi-
kasiya etmək və bədənin təbii balansını 
bərpa etmək üçün mükəmməl bir yerdir. 
Anri Şeno metodu xüsusi deatının ener-
ji nöqtələrinin və meridianların masajı, 
spa prosedurları, Şarko duşu və çoxəsrlik 

meşələrlə əhatə olunmuş mənzərəli 
Nohur gölünün sahilində səfalı və 
təskinedici düşüncəyə vadar edən xəlvətlə 
birləşməsindən ibarətdir. Bunu da qeyd 
edək ki, Qəbələdə termal istirahəti təkcə 
milyonçular üçün nəzərdə tutulmayıb. 
Burada müalicəvi mineral vanna qəbul 
etmək üçün münasib qiymətə bir neçə 
otel də mövcuddur.

7. Xizək kompleksi "Tufandağ"

“Tufandağ” dağ-xizək komplek-
si qış-yay kurortu statusuna malikdir. 
O, turistlərə müxtəlif ekstremal idman 
növlərindən həzz almağa imkan yaradır 
və burada hər mövsüm özünəməxsus 
şəkildə gözəldir. Qışda qonaqlar onun 
dik enişlərində xizək və snoubord sürə 
bilərlər, yayda isə kanat yolu və ya ATV 
avtomobilləri ilə dağlara qalxmaq müm-
kündür. Yerli ekskursiyalar arasında Tu-
fan dağının yaxınlığındakı ən gözəl göllərə 
gəzinti də daxildir. Əfsanəyə görə, onlar-
dan birində Nuhun gəmisinin əsl qırığı 
mövcuddur. O� z növbəsində, kompleksin 

hər bir yamacında dağlara mənzərə açan 
restoranlar var. Lakin ən gözəl mənzərə 
eyni adlı beşulduzlu oteldədir. Yay ay-
larında Tufandağda müxtəlif əyləncə 
gecələri, məşhur DJ-lərin möhtəşəm çı-
xışları və müsabiqələr keçirilir.

8. "Qəbələnd" Ayləncə Kompleksi

Qəbələnin bir çox başqa üstünlükləri 
var. Uşaqlar üçün bütün Azərbaycanda bir 
nömrəli sayılan nəhəng “Qəbələnd” əyləncə 
kompleksi mövcuddur. “Qəbələnd”də həm 

uşaqlar, həm də böyüklər üçün nəzərdə 
tutulmuş heyrətamiz attraksionlar möv-
cuddur. Park səhərdən axşama qədər 
fəaliyyət göstərir. 6 yaşa qədər uşaqlar 
üçün giriş pulsuzdur, 6 yaşdan 12 yaşa 
qədər bilet 1 manat, 12 yaşdan yuxa-
rı uşaqlar və böyüklər üçün isə 3 manat 
tışkil edir. Orada olan Mini Qatar, Dəlisov 
Kloun, Hava Yastıqları və digər attrak-
sionlar uşaqlar üçün unudulmaz anlar 
bəxş edəcək. Böyüklər öz növbəsində ve-
losiped safarisinə çıxa, kvadrasikl sürə 
və kartinq zonasında yarışa bilərlər. Park 

ərazisinin geniş olduğundan, orada qa-
tarla da gəzmək mümkündür. Parkın tam 
mərkəzində  uşaqlar üçün içində slayd-
lar və attraksionlar olan hovuz yerləşir. 
Qəbələnin digər diqqətəlayıq yer isə buz 
sarayıdır. Sözügedən sarayda isti havada 
qalmaq xüsusi zövq verir.

9. Atıcılıq klubu

Gabala Shooting Club bütün beynəlxalq 
standartlara cavab verən idman-əyləncə 
klubudur. O, Olimpiya yarışları zamanı 
istifadə olunan bütün lazımi texniki ava-
danlıqlarla təchiz edilib və məhz buna 
görə burada tez-tez müxtəlif beynəlxalq 
yarışlar keçirilir. Onu da qeyd edək ki, 
adıçəkilən klub təkcə peşəkarlar üçün 
nəzərdə tuutlmayıb. Tapançadan atəş aç-
mağı və ya kamandan ox atmağı sevən 
hər kəs onun ərazisinə gəlib özü üçün uy-
ğun əyləncəni seçə bilər. Klubun ərazisi 
çox böyükdür. Burada Stend atıcılığının 
3 növü üçün 5 meydança, idman üçün 
səkkiz meydança, güllə atıcılığı üçün 3 atı-
cılıq tiri (açıq və qapalı) və kamandan ox 
atma atıcılıq növü üçün meydança quraş-

dırılıb. Bundan əlavə, klubda restoranda 
ləziz yeməkləri dadmaq, paintball oyna-
maq və ya mənzərəli palıd meşəsində qa-
zonda çay içmək mümkündür.

10. Bazar: ağ xiyar və mürəbbə

Qəbələyə gəldikdə onun yerli bazarı-
na mütləq baş çəkmək lazımdır. Burada 
tərəvəz, meyvə və giləmeyvə ilə yanaşı, 
müxtəlif turşular və təbii ki, Qəbələnin çox 
məşhur olduğu ekzotik mürəbbələr almaq 
mümkündür. Mürəbbə qozdan, qızılgül 
ləçəklərindən, cənnət almalarından, qar-
pız qabığından və hətta nanədən hazırla-
nır. Məşhur bazarlardan biri İ�smayıllıdan 
Qəbələyə gedən yolda yerləşir. Burada ilk 
növbədə təkcə Qəbələdə bitən ağ xiyardan 
bağlanan turşu diqqət çəkir. Onun yanın-
da alma, zoğal, üzüm, badımcan, heyva və 
s. kimi başqa turşular da düzülür. Yolda 
yeməyə isə feyxoadan yaşıl, albalıdan qır-
mızı və alçadan sarı lavaşanı almaq olar .

